UTVIKLINGA VED FIRMA RISNES SØNNER A/S FRÅ 1948 TIL 1982.





Nils Risnes, og sonen, Sadok Risnes, etablerte si eiga verksemd den 17. januar 1949, under firmanamnet Nils Risnes & Sønn, ved Ytre Pollen i Sagvåg.





Verksemda var smie og sveiseverkstad, der aktivitetane i byrjinga bestod av smedarbeid, som til dømes skipsbeslag og beslag for sildehåvar, som på den tida vart nytta på sildefartøy. Produksjonen utvikla seg etter kvart til òg å omfatta stålkonstruksjonar, og anlegg for sildemjølindustrien, der Stord Bartz A/S var den største kunden.





Sommaren 1951 vart den første stål-lettbåten bygt, loddebåten «SMART». Dette var båtar som spesielt vart nytta ved sildeleiting. Denne båttypen vart det bygt svært mange av. Sidan vart det bygt ein heil del båtar for tømmerfløyting for bruk i elvar og vassdrag på Austlandet. Det vart òg levert nokre buksérbåtar til Hønefoss, for ingeniørvåpenet i Forsvaret.





Året 1963, den 20. april, vart Nils Risnes sin part i verksemda selt til Sadok Risnes, grunna helsemessige forhold. Verksemda heldt fram som tidlegare, under firmanamnet Risnes & Sønn.





Året 1968 vart markert ved at verksemda fekk opna ein ny veg fram til verkstaden. Tidlegare gjekk all transport sjøvegen til og frå Sagvåg, noko som var både slitsamt og tungvint. Større parti med stål vart levert direkte til kai med fraktefartøy. 


Den nye vegen fekk mykje å seia for verksemda, ved at varer og ferdige produkt kunne transporterast direkte til og frå verkstaden. I tillegg vart verksemda tilført ein heil del oppdrag, som elles hadde vore umogleg å utføra. Og no kunne verksemda òg nyttiggjera seg dei mobile kranane som kan leigast ut i samband med spesielle lø
